
ODLUKU 

o izmjeni Odluke o imenovanju doktora 

medicine ovlaštenih za utvrđivanje uzroka 

i vremena smrti lica umrlih izvan 

zdravstvene ustanove 

 

I 

 

U Odluci o imenovanju doktora 

medicine ovlaštenih za utvrđivanje uzroka i 

vremena smrti lica umrlih izvan zdravstvene 

ustanove, broj: 09-37-10434-1/19 od 17. 09. 

2019. godine, 09-33-15359-1/20 od 11. 12. 

2020.godine,  09-33-15359-2/20 od 02. 07. 

2021. godine, 09-33-15359-4 /20 od 06. 12. 

2021.godine, br.09-33-5162-2 /22 od 17. 05. 

2022.godine i broj: 09-33-6008-2 /22 od  29. 

07. 2022.godine,  u tački II stav (5)  podtačka 

4. Općina Bužim,  mijenja se i glasi: 

 

„ 4. Općina Bužim: 

a) Bosnić dr.Indira 

b) Mahmutbegović dr. Izet“    

   

II 

 

             Ova odluka stupa na snagu danom 

donošenja i objavit će se  u "Službenom 

glasniku Unsko-sanskog kantona“. 
 
   Broj:.09-33-8294-2/22        MINISTAR 

.30. augusta  2022. godine                 

               B i h a ć                      prim.dr.Muris Halikić, spec. pulmolog 
 

 

▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐▐ 

1186. 

Na osnovu člana 66 stav 2. i člana 68 

stav 1. Zakona o organizaciji organa uprave 

Federacije Bosne i Hercegovine “Službene 

novine Federacije Bosne i Hercegovine 

broj:35/05), a u vezi s članom 8. stav 2 Zakona 

o studentskom standardu (“Službeni glasnik 

Unsko-sanskog kantona broj 8/18), ministar 

Ministarstva obrazovanja, nauke, kulture i 

sporta donosi: 

 

PRAVILNIK 

O STIPENDIRANJU STUDENATA S 

PODRUČJA UNSKO- SANSKOG 

KANTONA 

 

 

 

POGLAVLJE I. OPĆE ODREDBE 
 

Član 1. 

(Predmet) 

 

Ovim Pravilnikom propisuju se opći 

uslovi, način, postupak i kriteriji za dodjelu 

stipendija redovnim studentima, te ostala 

pitanja koja se odnose na prava i obaveze 

korisnika stipendija, a koji studiraju na jednom 

od javnih univerziteta u Bosni i Hercegovini.  
 

Član 2. 

(Ostvarivanje prava na stipendiju) 

 

Pravo na stipendiju mogu ostvariti 

redovni studenti I (prvog) ciklusa studija  koji 

imaju prebivalište na području Unsko-sanskog 

kantona i ispunjavaju uvjete i kriterije utvrđene 

ovim Pravilnikom. 

Član 3. 

(Pokretanje postupka dodjele stipendija) 
 

(1) Dodjela stipendija vrši se na osnovu 

konkursa koji raspisuje Ministarstvo 

obrazovanja, nauke, kulture i sporta (u 

daljnjem tekstu Ministarstvo), po 

usvajanju Budžeta Unsko-sanskog 

kantona (u daljnjem tekstu Budžet) za 

akademsku godinu.  

 

(2) Vlada Unsko-sanskog kantona donosi 

Odluku o visini iznosa stipendije i broju 

korisnika stipendije za svaku akademsku 

godinu u skladu sa osiguranim sredstvima 

u Budžetu. 

POGLAVLJE II. UVJETI ZA STICANJE 

PRAVA NA STIPENDIJU 
 

 

Član 4. 

(Korisnici prava na stipendiju) 

 

Pravo na stipendiju imaju redovni 

studenti prve godine I (prvog) ciklusa studija 

koji se prvi put upisuju na visokoškolsku 

ustanovu i studenti viših godina koji u toku 

studija nisu imali više od jedne obnovljene 

godine, s tim da to ne može biti godina studija 

u kojoj konkurišu za stipendiju.  

POGLAVLJE III. KRITERIJ I NAČIN 

BODOVANJA 

 

Član 5. 

(Kriteriji za dodjelu stipendija) 

 

Kriteriji na osnovu kojih se dodjeljuju 

stipendije studentima su:  

a) opći uspjeh iz srednje škole (za 

studente prve godine);  

b) prosjek ocjena svih položenih ispita (za 

studente ostalih godina);  

c) bodovi na osnovu mjesta studiranja; 

d) deficitarnost zanimanja (Odlukom 

utvrđuje Ministarstvo);  

e) dobivene nagrade (prethodna 

školska/akademska godina);  

f) osvojena mjesta na takmičenjima 

relevantnim za studij (prethodna 

školska / akademska godina); 

g) osvojena mjesta na sportskim 

takmičenjima (državna i 

međunarodna);  

h) za sudjelovanje u odobrenim stručnim i 

naučnim projektima i za objavljene 

radove i knjige, relevantne za studij 

(prethodna akademska godina); 

i)  pripadnost boračkoj populaciji (dokaz 

nadležne službe);  

j) socijalni status i otežani uslovi života 

(dokaz nadležne službe);  

k)  srodstvo. 

 

 

Član 6. 

(Bodovanje kriterija) 

 

 

(1) Broj bodova po kriterijima utvrđenim u 

prethodnom članu je:  

a) opći uspjeh iz srednje škole - za studente 

prve godine, čiji je prosjek ocjena općeg 

uspjeha I, II, III, IV razreda i mature - završnog 

ispita, sljedeći: 

 

 prosjek ocjena 

-5,00                                                    50  

-od 4,50 do 4,99                                  30  

- od 3,50 do 4,49                                 15  

- od 2,50 do 3,49                                   5  

 

b) prosjek ocjena svih položenih ispita - za 

studente ostalih godina studija:  

prosječna ocjena  

- 9,00 - 9,99 ili 4,26 - 4,99                        65 

- 8,00 - 8,99 ili 3,50 - 4,25                        50  

- 7,00 - 7,99 ili 2,76 - 3,49                        35 

- 6,01 - 6,99 ili 2,01 - 2,75                        20  

 

 

c) bodovi na osnovu mjesta studiranja: 

 

-.studiranje na Univerzitetu u Bihaću        20  

-studiranje na ostalim javnim 

visokoškolskim ustanovama u BiH             5        

 

 

d) deficitarnost zanimanja                            25 

e) dobivene nagrade: 

- za nagradu rektora                                 25 

- za nagradu visokoškolske ustanove      15  

f) za osvojena mjesta na takmičenjima 

relevantnim za studij: 

 nivo                       mjesto                    bodovi 

BiH                            1                              8 

                                   2                              6 

                                   3                              3 

Međunarodni               1                       10 

                                    2                         8 

                                    3                         5 

 

g) za osvojena mjesta na sportskim 

takmičenjima: 

nivo                       mjesto                bodovi 

BiH                           1                       10 

                                 2                         8 

                                 3                         6 

 

Međunarodni           1                        12 

                                2                        10 

                                3                          8 

 

h) za sudjelovanje u odobrenim stručnim i 

naučnim projektima i za objavljene radove i 

knjige, relevantne za studij:  

- sudjelovanje u odobrenim stručnim i naučnim 

projektima relevantnim za studij: 

- za svaki projekat                                                   5 

- objavljene radove i knjige, relevantne za 

studij: 

     - za objavljenu knjigu                              10  

     - za objavljeni rad                                      5 

 

Za koautorski rad ili knjigu bodovi se 

dodjeljuju proporcionalno broju koautora. 

 

i) dijete pripadnika boračke populacije: 

- student dijete pripadnika boračke populacije 20 

 

j) socijalni status i otežani uslovi života:  

 

- student invalid sa stepenom invaliditeta 

70% i više                          20  

-.student invalid od 30% do 70%                     

.                 15 

-.student kojem su oba roditelja 

nezaposlena                                                     20  

-.student korisnik socijalne pomoći ili 

korisnik narodne kuhinje                        17  

-.studenta izdržava samohrani roditelj 

(jedan roditelj umro, nestao, nepoznat), a 

da taj roditelj nije iz kategorije 

pripadnika boračke populacije)                                                                       

..                                                                     12 

- student čiji je jedan roditelj nezaposlen       

.                10 

k) srodstvo  

- student ima brata i/ili sestru redovnog 

studenta                                                  6 

- student ima brata i/ili sestru, redovnog 

učenika srednje škole                           5  

student ima brata i/ili sestru, redovnog 

učenika osnovne škole                           4 

 

Bodovi po osnovu tačke i), j) i k) se koriste 

samo po jednom osnovu koji je, po broju 

bodova, najpovoljniji za učesnika konkursne 

procedure. 

Član 7. 

(Izuzeće od bodovanja) 

 

  Učeniku generacije s prebivalištem na 

području Unsko- sanskog kantona stipendija se 

dodjeljuje bez bodovanja.  

POGLAVLJE IV. POSTUPAK DODJELE 

STIPENDIJA 

Član 8. 

(Konkurs za dodjelu stipendija) 

 

(1) Odluku o raspisivanju konkursa za 

dodjeljivanje stipendija donosi 

Ministarstvo. 

(2) Konkurs se objavljuje na službenoj 

stranici Ministarstva i na službenoj 

stranici Vlade  Unsko-sanskog kantona uz 

obavještenje u sredstvima dnevnog javnog 

informisanja i ostaje otvoren 15 dana od 

dana objave. 

(3) Konkurs sadrži podatke o općim uslovima 

i kriterijima za dodjelu stipendije, rok za 

podnošenje prijave, popis dokumenata sa 

potrebnim dokazima o ispunjavanju 

uslova konkursa, te naziv i adresu organa 

na koju se prijave podnose. 

 

Član 9. 

(Sadržaj konkursa) 

 

Konkurs za dodjelu stipendija sadrži: 

a) naziv tijela koje objavljuje konkurs; 

b) akademsku godinu za koju se rapisuje 

konkurs; 

c) rok trajanja konkursa; 

d) uvjete i kriterije za dodjelu stipendije i 

e) dokaze koje treba priložiti uz pismeni 

zahtjev. 

 

Član 10. 

(Podnošenje prijave) 

 

(1) Prijava za dodjelu stipendija sa 

pobrojanom potrebnom dokumentacijom 

podnosi se na propisanom obrascu koji je 

sastavni dio ovog Pravilnika.  

(2) Uz prijavu iz prethodnog stava dostavlja 

se potrebna dokumentacija navedena u 

prijavi.  

(3) Tražena dokumentacija (original i 

ovjerene kopije) ne smije biti starija od 

šest mjeseci, osim izvoda iz matične 

knjige rođenih koji ima karakter trajne 

isprave.  

 

Član 11. 

(Komisija za provođenje konkursa) 

 

(1) Postupak izbora kandidata po konkursu 

provodi Komisija za provođenje konkursa 

za dodjelu stipendija (u daljnjem tekstu: 

Komisija) koju imenuje ministar. 

(2) Komisija ima tri člana i imenuje se za 

akademsku godinu za koju se dodjeljuje 

stipendija. 

(3) Aktom o imenovanju Komisije za dodjelu 

stipendija, ministar utvrđuje sastav i 

zadatke Komisije.  

(4) Komisija donosi Poslovnik o svom radu. 

 

Član 12. 

(Rad Komisije za provođenje konkursa) 

 

(1) Komisija prikuplja prijave na konkursu s 

dokumentacijom i po zaključenju 

konkursa, na osnovu uvida u konkursni 

materijal: 

a) odbacuje neblagovremene i 

nepotpune prijave; 

b) odbija prijave kandidata koji ne 

ispunjavaju konkursne uvjete za 

ostvarivanja prava na stipendiju; 

c) u skladu s odredbama ovog 

Pravilnika, vrši bodovanje kandidata 

koji ispunjavaju uvjete konkursa za 

ostvarivanje prva na stipendiju i 

predlaže bodovnu listu. 

 

(2) Komisija je dužna u roku od trideset dana 

od dana zatvaranja konkursa razmotriti 

prijave i utvrditi preliminarnu rang listu 

studenata. 

 

(3) Lista iz stava (1) ovog člana objavljuje se 

na službenoj stranici Vlade Unsko-

sanskog kantona i na oglasnoj tabli 

Ministarstva. 

 

Član 13. 

(Preliminarna rang lista) 

(1) Preliminarna rang lista kandidata sadrži: 

a) redni broj, ime i prezime kandidata 

(učesnika u konkursu); 

b) ukupan broj bodova iskazan kao zbir 

bodova po osnovama iz člana 6. ovog 

Pravilnika; 

 

(2) Pravo na stipendiju ostvaruju podnosioci 

prijava od rednog broja 1. na konačnoj 

rang listi do broja odobrenih stipendija.  

Član 14. 

(Prednost u slučaju jednakog broja 

bodova) 

 

U slučaju da dva ili više studenata 

imaju jednak broj bodova, prednost ima 

kandidat s većim prosjekom ocjena, a ukoliko 

su izjednačeni i po ovom kriteriju, prednost 

ima student pripadnik boračkoj populaciji, a 

ukoliko su izjednačeni i po ovome kriteriju 

prednost ima student koji ima više bodova po 

osnovu socijalnog statusa. 

 

Član 15.  

(Pravo na prigovor) 

 

(1) Svaki učesnik konkursne procedure ima 

pravo uvida u zapisnik o radu Komisije i 

ostali konkursni materijal, te pravo 

prigovora na utvrđenu preliminarnu rang 

listu studenta. 

 

(2) Podnosioci prijava imaju pravo prigovora 

ministru na preliminarnu rang listu u roku 

od 8 dana od dana njenog objavljivanja na 

web stranici Vlade i Ministarstva. 

 

(3) Ukoliko nije podnesen prigovor na 

preliminarnu rang listu u roku iz stava (2) 

ovog člana, lista je konačna i osnov je za 

zaključenje ugovora o stipendiranju. 

 

(4) Nakon riješenih eventualnih prigovora 

ministar donosi konačnu Odluku o dodjeli 

stipendija/rang listu za datu akademsku 

godinu. 

 

(5) Ministar svojim potpisom verificira 

konačnu rang listu studenata koji su 

ostvarili pravo na stipendiju. 

 

Član 16. 

(Ugovor o stipendiranju) 

 

(1) Ugovor sa studentom koji je dobio 

stipendiju potpisuje ministar. 

(2) Ugovorom se utvrđuju prava i obaveze 

davaoca i korisnika stipendije.  

 

Član 17. 

(Korisnici drugih stipendija) 

 

Student koji koristi stipendiju drugog 

pravnog lica ili ako koristi stipendiju koju 

dodjeljuje organ bilo kojeg nivoa vlasti u BiH, 

ne može biti korisnik stipendije ovog 

Ministarstva. 

POGLAVLJE V. ZAVRŠNE ODREDBE 

Član 18. 

(Prestanak primjene Pravilnika) 

 

Stupanjem na snagu ovog Pravilnika, 

prestaje važiti Pravilnik o kriterijima za 

dodjelu stipendija i subvencioniranje smještaja 

i ishrane u studentskim domovima redovnih 

studenata sa područja Unsko- sanskog kantona 

(“Službeni glasnik Unsko-sanskog kantona” 

broj: 13/12). 

 

Član 19. 

(Stupanje na snagu) 

 

Ovaj Pravilnik stupa na snagu danom 

donošenja i objavit će se u “Službenom 

glasniku Unsko-sanskog kantona” 

 
   Broj:.10-02-6021-2/22               MINISTAR 

.9. septembra  2022. godine                 

               B i h a ć                                       Almin Hopovac, prof. 
 

 

 

 


